
SANA:

1 –mashg’ulot  mavzusi:
Saxovatli fasl.

Mashg’ulotning maqsadi: 1. O'zbekistonda oltin kuz tabiati  haqida o'quvchilar bilimini boyitish. 2. O'quvchilarda ona-yurtimiz boyliklarini asrash, xalq an'analarini hurmatlash va davom ettirish hissini tarbiyalash. 3. Lug'atini boyitish, nutqini o'stirish, o'qish malakalarini takomillashtirish.

Mashg’ulotning turi: yangi bilim beruvchi, hikoya o'qish, she’r o’qish  mashg’uloti. 

Mashg’ulot shakli: Noan'anaviy mashg’ulot.

Asosiy masalalar. O'quvchilarning kuz tabiati,  kuz faslida poliz mahsulotlarini yig'ib olishning tartib-qoidalari, dehqonchilik, xalq an'analari haqidagi tushunchalarini boyitish, o'qish malakalarini takomillashtirish.

Tayanch tushunchalar. Sep, qirov,tuyoqli jonivorlar, chug’urchuqlar, uzunqanotlar, ko’kqarg’alar.

Mashg’ulotda foydalaniladigan ta'limiy vositalar: turli meva, sabzavotlar  rasmlari, poliz mahsulotlarini yig'ib olish tasviri, test topshiriqlari.

TK:Ijtimoiy faol fuqarolik kompetensiyasi:jamiyatda bo’layotgan voqea hodisa  va jarayonlarga daxldorlikni his etish va faol ishtirok etish.

FK: Adabiy-nutqiy kompetensiya elementlari ularning mazmunini to’liq yoki qisqartirib va mashg’ulotlikdagi rasmga qarab fikrini og’zaki bayon qila olish

Badiiy asarni tahlil qilish kompetensiyasi: o’rganilgan asarlarning nomi, mazmuni va qahramonlarini ajrata oladi va o’qituvchi yordamida ularga baho bera oladi, asar mazmunidan ta’sirlana oladi, o’qilgan  asar mazmuniga doir savol va topshiriqlarga jaqvob bera oladi

Mashg’ulot metodi: izohli o'qish, ifodali o’qish, tarmoqlash, muammoli o'qitish metodi.

Identiv o'quv maqsadi:

1. Hikoya matnini to'g'ri, o'quv sur'atiga mos, ongli va ifodali o'qish.

2. Asar matni yuzasidan berilgan topshiriqlarni yakka va juft bo'lib bajarish.

3. Matn mazmunini qayta hikoyalash.

Mashg’ulotning borishi

I. Da'vat bosqichi.

1. Kuz haqida she'rlar  ifodali yod ayttiriladi va o'qitiladi.

2. O'qituvchi o'quvchilarning  kuz haqida, uning noz-ne'matlari haqida suhbat o'tkazadi.

– O'lkamizga kuz fasli kelganini nimalardan bilish mumkin?

— „Oltin fasl" matnidan tabiat tasvirini topib o'qing.

— Kuzda qaysi sabzavot va mevalar pishadi?

— Stol ustidagi uzum rasmlarini olib, nomini ayting (kishmish, husayni, hasayni, charos, ..

— Siz olmaning qaysi navlarini bilasiz?

— Uzum nomlarini tarmoqlash usulida ko'rsating. Namuna:

III. Anglash bosqichi:   O’qituvchi hikoyasi: 

SAXOVATLI FASL

Ona diyorimizga oltin kuz o'zining barakali sepini yoydi. Salqin kechalar, ertalab maysa-ko'katlar, dov-daraxtlar barglarini bezaydigan shudringlar kuz kelganidan darak bermoqda.

Kuzning birinchi oyi mevalar, sab-zavot mahsulotlari, qovun-tarvuzlar serob bo'lishi bilan dillarga quvonch baxsh etadi. Noklar, shaftolilar, olma-lar g'arq pishadi, uzum va anor ham dasturxonni bezaydi.

Ertalab va quyosh botayotgan paytlarda chug'urchiqlar galasi ko'zga ko'rinib qoladi. Ular hali diyorimizdan uchib ketishgani yo'q. Sentabr oxiriga borib chug'urchiqlar biz bilan xayrlashib, o'zlari uchun qadrdon bo'lib qolgan joylarga parvoz qilishadi.

Issiqsevar qaldirg'ochlar, uzunqanotlar, ko'kqarg'alar birinchi bo'lib uchib ketishadi.

Sentabrda tuyoqli jonivorlarning ham hayoti sezilarli o'zgaradi. Ular ko'k o'tlar bilan birga, don ozuqasi, mevalarni ham ishtaha bilan yeyishadi. Bu ularning qishga ko'p kuch to'plab olishiga imkon beradi.

Bu davrda paxta dalalari ham o'ziga xos manzara kasb etadi. Quyosh ufqdan bosh ko'tarishi bilan uning zarrin nurlari g'o'za qator oralariga tushib, barglaridagi shudringlar rango-rang bo'lib tovlanadi. Quyosh nuri tushgan barglar, kech ochilgan gullar, lo'ppi-lo'ppi paxtalar ko'zni qamashtiradi.

IV. Mustahkamlash. 

1.
Kuz faslida tabiatda qanday o'zgarishlar ro'y beradi?

2.
Kuzda qaysi qushlar boshqa o'lkalarga uchib ketadi?

3.
Kuzda jonivorlar hayotida ro'y beradigan o'zgarishlar to'g'risida nimalarni bilasiz?

4.
Dehqonlarning kuzdagi yumushlari haqida gapiring.

V. Uyga vazifa: matnni o’qib so’zlash.

2- mashg’ulot: 
Dehqon. S. Rahmon

Sana:______________

Mashg’ulotning maqsadi: 1. O'zbekistonda oltin kuz tabiati  haqida o'quvchilar bilimini boyitish. Dehqonning zahmatli mehnatini tushuntirish. 2. O'quvchilarda ona-yurtimiz boyliklarini asrash, xalq an'analarini hurmatlash va davom ettirish hissini tarbiyalash.

 3. Lug'atini boyitish, nutqini o'stirish, o'qish malakalarini takomillashtirish.

Mashg’ulotning turi: yangi bilim beruvchi, hikoya o'qish, she’r o’qish  mashg’uloti. 

Asosiy masalalar. O'quvchilarning kuz tabiati,  kuz faslida poliz mahsulotlarini yig'ib olishning tartib-qoidalari, dehqonchilik, xalq an'analari haqidagi tushunchalarini boyitish, o'qish malakalarini takomillashtirish.

TK:Ijtimoiy faol fuqarolik kompetensiyasi:jamiyatda bo’layotgan voqea hodisa  va jarayonlarga daxldorlikni his etish va faol ishtirok etish.

FK: Adabiy-nutqiy kompetensiya elementlari ularning mazmunini to’liq yoki qisqartirib va mashg’ulotlikdagi rasmga qarab fikrini og’zaki bayon qila olish

Badiiy asarni tahlil qilish kompetensiyasi: o’rganilgan asarlarning nomi, mazmuni va qahramonlarini ajrata oladi va o’qituvchi yordamida ularga baho bera oladi, asar mazmunidan ta’sirlana oladi, o’qilgan  asar mazmuniga doir savol va topshiriqlarga jaqvob bera oladi

Mashg’ulotda foydalaniladigan ta'limiy vositalar: turli meva, sabzavotlar  rasmlari, poliz mahsulotlarini yig'ib olish tasviri.

Mashg’ulot metodi: izohli o'qish, ifodali o’qish, tarmoqlash, muammoli o'qitish metodi.

Mashg’ulot jarayoni:

I.Tashkiliy qism:

Salomlashish;

Davomatni aniqlash;

Mashg’ulotga hozirlik ko’rish.

II. O’tgan mashg’ulotni so’rash va mustahkamlash.

- Fasllar va dehqonchilik bilan bog'liq qanday an'analarni bilasiz? O'zingiz shunday an'analarda ishtirok etganmisiz?

- An'analarni saqlab qolish va davom ettirish uchun nima qilish kerak?

III.Yangi mashg’ulot bayoni. 

DEHQON
Sulaymon Rahmon

Dehqon desam, ko'z o'ngimda 

Jonlanadi saxiy inson. 

Dehqon desam, ko'z o'ngimda 

Yashnab turar bog'-u bo'ston.

Jonlanadi, dehqon desam, 

Sahrolarda kulgan bahor. 

Ko'z o'ngimda: saxiy g'o'zam, 

Savat-savat olma-anor.

IV. Mustahkamlash.

1.
Shoir dehqonni qanday so’zlar bilan ulug’laydi?

2.
U dehqonni nima uchun yer naqqoshi deb ataydi?

3.
She’rni yod oling.

V.Uyga vazifa: she’rni yodlash.

VI.Mashg’ulot yakuni. 

SANA:                                                  3-mashg’ulot

Mashg’ulot mavzusi: Salomlashish odobi.

Mashg’ulotning maqsadi:

 O`quvchilarning og`zaki nutqini o`stirish, mantiqiy fikrlashga, aniq ravon so`zlashga va ifodali o`qishga o`rgatish, salomlashishning hosiyati haqida tushuncha berish; ularni insonparvarlik ruhida tarbiyalash, mehr-oqibatli, sahovatli insonlar bo`lib kamol topishiga hissa qo`shish. maqsad: o`qish malakalarini, dunyoqarashini , xulqi, odobini, mukammal insoniy fazilatlarini rivojlantirish. 

TK:Ijtimoiy faol fuqarolik kompetensiyasi:jamiyatda bo’layotgan voqea hodisa  va jarayonlarga daxldorlikni his etish va faol ishtirok etish.

FK: Adabiy-nutqiy kompetensiya elementlari ularning mazmunini to’liq yoki qisqartirib va mashg’ulotlikdagi rasmga qarab fikrini og’zaki bayon qila olish

Badiiy asarni tahlil qilish kompetensiyasi: o’rganilgan asarlarning nomi, mazmuni va qahramonlarini ajrata oladi va o’qituvchi yordamida ularga baho bera oladi, asar mazmunidan ta’sirlana oladi, o’qilgan  asar mazmuniga doir savol va topshiriqlarga jaqvob bera oladi

Mashg’ulotning turi: yangi bilim beruvchi mashg’ulot.

Mashg’ulotning uslubi: noan`anaviy, suhbat-munozara, aqliy hujum.

Mashg’ulotning jihozi: ko`rgazmali qurollar, mashg’ulotga oid rasmlar, test topshiriqlari.

Mashg’ulotning tashkiliy qismi : 

O`qituvchi:  - Bugun oddiy mashg’ulot emas, 

Balki sinov mashg’ulotidir.

O`tib olsak sinovdan 

Bu  hammmadan yaxshidir.  

Qani ayting bolalar 

Kim navbatchi bo`ladi? 

Ushbu kunning hisobin, 

Menga aytib beradi

Marhamat!

O`quvchi: - Bugun hafta kunining 

Beshinchisi bo`libdi.

Olloh ushbu kunga 

Katta nazar solibdi

Yaxshilik farishtasi 

Yer  yuziga qo`nibdi

Barcha yaxshi yumushlar,

Ezgu niyat, orzular 

Ushbu kunning o`zida 

Ijobat ham bo`libdi.

Sinfimizda 18 ta o`quvchi bor. Hamma o`quvchilar mashg’ulotda qatnashmoqda. 

Uy vazifasini so`rash: 

O`qituvchi o`quvchilar bilan turli mashg’ulotlarda savol-javob o`tkazadi . Savol- javob tugagach, uy vazifasi so’rab, baholanadi. O’quvchilar “ Dehqon “ she’rini yoddan aytishadi. Salomlashish  haqida suhbat o’tkaziladi. 

O’tgan mashg’ulotni mustahkamlash.

Savol- javob orqali mashg’ulotni mustahkamlayman:

1) Til nima?

2) Til odobi haqida nimani bilib oldingiz?

3) O’zbekistonda “ Davlat tili to’g’risidagi Qonun” qachon qabul qilindi?

Yangi mashg’ulot bayoni.

O’qituvchi bolalar yordamida yaxshilikning turli ko’rinishlarini xattaxtaga yozadilar va ularga izoh beradi.

Salomlashish odobi

Husayn Voiz Koshifiy

Salom — salomatlik ma'nosini ifodalaydi. Agar sendan necha mavridda salomlashish kerak, deb so'rasalar, yetti holatda, deb javob bergin. Avvalo: yor-u do'stlarni, aka-ukalarni ko'rganda salomlashish kerak. Ikkinchi: jamoat joylariga borganingda salom berishing lozim. Uchinchi: biror xonadonga borsang, u yerga salom berib kirgin. To'rtinchi: bir yerda jam bo'lib o'tirgan kishilar davrasiga kirsang, salomlashgin. Kishilar huzuridan turayotganingda ham salomlashishni unutma, uni vidolashish (xayr-u xo'sh) salomi deyiladi. Oltinchi: maqbaraga, qabristonga borsang, salom ber. Yettinchi: o'z xonadoningga kirganingda ham oila a'zolaringga salom berishni kanda qilma.

Hammomda salom berilmaydi. Qazoyi hojatdagi kishilarga, baland ovoz bilan qiroat qilayotgan odamlarga salom bermaydilar. Otliq piyodaga, turgan odam o'tirganlarga salom berishi lozim.

Kichiklar kattalarga, yolg'iz odam jamoat bo'lib turganlarga salom beradi. Salom berayotgan kishi ochiq chehrali bo'lishi darkor. Imo-ishora bilan emas, ovoz chiqarib salomlashish kerak.

Yangi mashg’ulotni mustahkamlash.

O’quvchilar mashg’ulotni ichda o’qiydilar. So’ngra savol- javob o’tkaziladi.

1.
Salom so’zi qanday ma’noni bildiradi?

2.
Qaysi holatlarda salomlashish kerak?

3.
Qanday holatlarda salom berilmaydi?

O’quvchilardan salomlashish haqida bilgan rivoyatlari, maqol va she’rlari so’raladi.

SALOM

Tolib Yo'ldosh

Salom bilan boshlanar 

Bilsang odob va axloq. 

Salom bilan begona 

Bo'lar tezda do'st-inoq. 

Salom, assalom ming-ming 

So'zlar ichra durdona. 

Salom har bir bolaning 

Odobidan nishona. 

2. Salomlashish haqida ertaklardagi voqea¬-hodisalarni eslang. 

Namuna: Saloming bo'lmaganda, 

Hadis. Bir-birlaringiz bilan salomlashib yuringlar. Shunda o'rtalaringizda mehr-u oqibat paydo bo'ladi. 

 Mashg’ulotni yakunlash. O’quvchilarni rag’batlantirish. Uyga vazifa berish. 

Salomlashish va odob- axloq  haqida maqollar toping va yod oling.

